
SHAKLLARINI TAKOMILLASHTIRISH 

Annotatsiya. Mazkur maqolada jamoat ahamiyatiga ega tashkilotlarda ichki segmentar 

hisobotning tarkibi, ko‘rsatkichlari va shakllarini takomillashtirish masalalari tadqiq etilgan. 

Ichki segmentar hisobotni shakllantirishda segment daromadlari, xarajatlari, aktivlari, 

majburiyatlari, moliyaviy natijalari, pul oqimlari, segmentlararo operatsiyalar hamda moliyaviy 

va nomoliyaviy ko‘rsatkichlarni o‘zaro bog‘liq holda aks ettirish zarurati asoslangan.  

Kalit so‘zlar: jamoat ahamiyatiga ega tashkilotlar, segmentar hisob, ichki segmentar 

hisobot, operatsion segment, segment daromadi, segment xarajatlari, segment foydasi, segment 

aktivlari. 

 

СОВЕРШЕНСТВОВАНИЕ СТРУКТУРЫ, ПОКАЗАТЕЛЕЙ И ФОРМ 

ВНУТРЕННЕЙ СЕГМЕНТАРНОЙ ОТЧЕТНОСТИ 

 

Ширинов Учкун Абдухалилович 

доктор философии (PhD) по  

экономическим наукам, доцент 

Самаркандский институт экономики и сервиса 

E-mail: u_shirinov@mail.ru 

ORCID: 0000-0003-2146-9484 

Аннотация. В данной статье рассматриваются вопросы совершенствования 

структуры, показателей и форм внутренней сегментной отчетности в организациях, 

работающих в общественных интересах. Формирование внутренней сегментной 

отчетности основано на необходимости отражения доходов, расходов, активов, 

обязательств, финансовых результатов, денежных потоков, межсегментных операций, а 

также финансовых и нефинансовых показателей сегментов во взаимозависимой форме. 

Ключевые слова: организации, работающие в общественных интересах, сегментный 

учет, внутренняя сегментная отчетность, операционный сегмент, доходы сегмента, 

расходы сегмента, прибыль сегмента, активы сегмента. 

presenting segment revenues, expenses, assets, liabilities, financial results, cash flows, inter-

segment transactions, and both financial and non-financial indicators in an interconnected 

manner when preparing internal segment reports. 

Keywords: public-interest entities, segment accounting, internal segment reporting, 

operating segment, segment revenue, segment expenses, segment profit, segment assets. 

 

Kirish 

Jamoat ahamiyatiga ega tashkilotlarda samarali boshqaruv qarorlarini qabul qilish ko‘p 

jihatdan alohida segmentlar faoliyati to‘g‘risidagi tezkor, ishonchli va tahliliy axborotlarning 

mavjudligiga bog‘liq. Tashkilotning umumiy moliyaviy hisobot ko‘rsatkichlari uning alohida 

faoliyat yo‘nalishlari, hududiy bo‘linmalari, mahsulot va xizmatlari bo‘yicha erishilgan natijalarni 

batafsil baholash imkonini bermaydi. Shu sababli ichki segmentar hisobotni tashkilot boshqaruv 

tizimining muhim axborot manbai sifatida shakllantirish zarur. Ichki segmentar hisobotda 

segmentlar kesimida daromadlar, xarajatlar, aktivlar, majburiyatlar, moliyaviy natijalar, pul 

oqimlari, reja va haqiqiy ko‘rsatkichlar hamda ular o‘rtasidagi chetlanishlarni aks ettirish 

rahbariyatga har bir segmentning iqtisodiy samaradorligini alohida baholash imkonini beradi. 

Bunda ichki segmentar hisobotning tarkibi va ko‘rsatkichlarini tashkilotning tashkiliy tuzilmasi, 

faoliyat xususiyati, javobgarlik markazlari hamda boshqaruv ehtiyojlari bilan uyg‘unlashtirish 

alohida ahamiyat kasb etadi.  

Ichki segmentar hisobotning tarkibi, ko‘rsatkichlari va shakllarini takomillashtirishda o‘zaro 

bog‘langan hisobot shakllari tizimini yaratish maqsadga muvofiq. Bunday tizimda segmentlar 

bo‘yicha sotish va xizmatlar, xarajatlar, aktiv va majburiyatlar, moliyaviy natijalar, budjet ijrosi, 

segmentlararo operatsiyalar hamda samaradorlik ko‘rsatkichlari alohida shakllarda 

umumlashtirilishi lozim. Ayniqsa, ko‘rsatkichlarni “reja – haqiqat – chetlanish – bajarilish 

darajasi” tamoyili asosida shakllantirish, bevosita ko‘rsatkichlarni tegishli segmentga to‘g‘ridan-

to‘g‘ri biriktirish, bilvosita xarajatlarni iqtisodiy asoslangan taqsimlash bazalari orqali taqsimlash 

hamda segmentlararo operatsiyalarni alohida identifikatsiya qilish ichki hisobotning tahliliy 

imkoniyatlarini kengaytiradi. Natijada ichki segmentar hisobot oddiy ma’lumotlarni 

umumlashtiruvchi shakldan segmentlar faoliyatini baholash, chetlanishlarning sabablarini 

aniqlash, javobgarlik markazlari faoliyatini nazorat qilish va istiqboldagi boshqaruv qarorlarini 

asoslashga xizmat qiluvchi yaxlit axborot-tahliliy tizimga aylantiriladi. 

 

Adabiyotlar sharhi 

Ichki segmentar hisobot tashkilotning alohida faoliyat yo‘nalishlari, mahsulotlari, 

xizmatlari, hududlari va javobgarlik markazlari bo‘yicha boshqaruv qarorlarini qabul qilish uchun 

zarur bo‘lgan axborotni shakllantiruvchi boshqaruv hisobi vositasi hisoblanadi. R.H. Garrison 

segmentar hisobotni boshqaruv qarorlarini axborot bilan ta’minlash nuqtayi nazaridan tadqiq qilib, 

segment natijalarini baholashda sotishdan tushum, o‘zgaruvchan xarajatlar, marjinal daromad, 

segmentga bevosita tegishli doimiy xarajatlar va segment natijasini alohida aks ettirish zarurligini 

asoslaydi [1]. Muallifning fikricha, umumiy doimiy xarajatlarni segmentlarga asossiz taqsimlash 

segment faoliyatining haqiqiy natijasini buzishi mumkin. Shu sababli segment natijasini 

aniqlashda aynan shu segment faoliyati tufayli yuzaga keladigan va unga bevosita bog‘lanadigan 

xarajatlarni hisobga olish muhimdir. Mazkur yondashuv ichki segmentar hisobot shakllarida 

daromad va xarajatlarni “bevosita tegishli” hamda “taqsimlanadigan” ko‘rsatkichlarga ajratish 

zarurligini asoslaydi. 

E.W. Noreen ichki segmentar hisobotni markazlashmagan boshqaruv tizimi bilan bog‘lab, 

tashkilot faoliyatini alohida segmentlarga ajratish rahbariyatga har bir bo‘linmaning tashkilotning 

umumiy moliyaviy natijasiga qo‘shayotgan hissasini aniqlash imkonini berishini ta’kidlaydi [2]. 

Olim yondashuvida segment daromadi va xarajatlari alohida shakllantirilishi, segmentga bevosita 

tegishli xarajatlar umumiy xarajatlardan ajratilishi hamda segment marjasi uning uzoq muddatli 

rentabelligini baholashda qo‘llanilishi lozim. Bu esa ichki segmentar hisobotda faqat yakuniy 

foyda ko‘rsatkichini emas, balki tushum, o‘zgaruvchan xarajat, marjinal daromad, bevosita doimiy 

xarajat va segment natijasini bosqichma-bosqich aks ettirish zarurligini ko‘rsatadi [2]. 

P.C. Brewer segmentlar faoliyatini baholashda moliyaviy natija bilan bir qatorda javobgarlik 

markazlarining xususiyatlarini hisobga olishga e’tibor qaratadi [3]. Xarajat, foyda va investitsiya 

markazlari rahbarlarining vakolatlari bir xil bo‘lmaganligi sababli ularning faoliyatini yagona 

ko‘rsatkichlar majmuasi asosida baholash maqsadga muvofiq emas. Xususan, investitsiya 

markazlari faoliyatini baholashda investitsiyalar rentabelligi va qoldiq daromad kabi 

ko‘rsatkichlardan foydalanish mumkin. Bundan kelib chiqib, ichki segmentar hisobot shakllarini 

javobgarlik markazlari xususiyatlariga mos ravishda tabaqalashtirish zarur: xarajat markazida 

xarajatlar va ularning chetlanishi, foyda markazida daromad, xarajat va foyda, investitsiya 

markazida esa moliyaviy natija bilan birga foydalanilgan aktivlar samaradorligi aks ettirilishi 

lozim [3]. 

D. Tamulevičienė javobgarlik markazlari va ichki hisobot o‘rtasidagi bog‘liqlikni o‘rganib, 

tashkilotning boshqaruv tizimida axborotni umumiy korxona darajasida emas, balki alohida 

javobgarlik markazlari bo‘yicha jamlash va tahlil qilish zarurligini ta’kidlaydi [4]. Muallif 

javobgarlik markazlarini xarajat, daromad, foyda va investitsiya markazlariga ajratishni hamda 

ichki hisobot tizimini ushbu markazlarning vazifalari bilan bog‘lashni taklif qiladi. Uning 

metodikasida tashkiliy tuzilmani tahlil qilish, javobgarlik markazlarini belgilash, ular bo‘yicha 

ichki hisobotni tashkil etish va faoliyatni baholash tizimini yaratish o‘zaro bog‘liq bosqichlar 

sifatida qaraladi [4]. Mazkur fikr ichki segmentar hisobot shakllarini tashkilotning tashkiliy 

tuzilmasi va rahbarlarning mas’uliyat doirasi bilan uyg‘unlashtirish zarurligini ko‘rsatadi. 

L. Lindkvist ichki hisobotning mazmunini tashkilot ichidagi boshqaruv munosabatlari 

nuqtayi nazaridan o‘rganadi [5]. Uning tadqiqotida ichki hisob va hisobot faqat iqtisodiy hisob-

kitoblar majmui sifatida emas, balki tashkilotning ierarxik boshqaruv tuzilmasida axborot 

almashinuvi va nazoratni ta’minlovchi vosita sifatida qaraladi. Tadqiqot natijalari ichki hisobot 

shakllarini murakkablashtirishning o‘zi boshqaruv samaradorligini kafolatlamasligini, aksincha, 

axborotning rahbariyat ehtiyojiga mosligi muhim ekanligini ko‘rsatadi [5]. Bu yondashuvdan kelib 

chiqib, ichki segmentar hisobotda ortiqcha ko‘rsatkichlarni ko‘paytirishdan ko‘ra, segment 

rahbarining vakolati va qaror qabul qilish ehtiyojiga bevosita xizmat qiladigan ko‘rsatkichlarni 

shakllantirish maqsadga muvofiq. 

C. Gross ichki boshqaruv hisobida shakllantiriladigan segment natijalari va tashqi moliyaviy 

ko‘rsatkichlar o‘rtasidagi munosabatni empirik tadqiq etgan [6]. Uning A. Wagenhofer va D. 

Windisch bilan olib borgan tadqiqoti korxonaning ichki boshqaruv hisobi tizimida qo‘llaniladigan 

segment foydasi ko‘rsatkichlari resurslarni taqsimlash va investitsiya qarorlarida muhim axborot 

vazifasini bajarishini ko‘rsatadi. Tadqiqotchilar segment natijalarining boshqaruv qarorlari uchun 

foydaliligi ichki hisob ko‘rsatkichlarining qanday shakllantirilishiga bog‘liqligini aniqlaganlar [6]. 

Shu jihatdan ichki segmentar hisobot ko‘rsatkichlari nafaqat nazorat, balki resurslarni segmentlar 

o‘rtasida oqilona taqsimlash uchun ham xizmat qilishi lozim. 

K.H. Gee segment foydasi yoki zararini baholashda ichki boshqaruv tomonidan 

foydalaniladigan ko‘rsatkichlarning mazmuniga alohida e’tibor qaratadi [7]. Muallif Z. Wiebe 

bilan olib borgan tadqiqotida rahbariyatning resurslarni segmentlar o‘rtasida taqsimlashda 

foydalanadigan foyda yoki zarar ko‘rsatkichi tashqi foydalanuvchilar talqin qiladigan ko‘rsatkich 

bilan har doim ham bir xil iqtisodiy mazmunga ega bo‘lmasligini ko‘rsatadi. Bu holat ichki 

segmentar hisobotda har bir ko‘rsatkichning hisoblash tartibi va tarkibini aniq belgilash zarurligini 

anglatadi [7]. Demak, ichki segmentar hisobotni takomillashtirishda faqat ko‘rsatkichlar ro‘yxatini 

kengaytirish emas, balki ularning mazmuni, hisoblash usuli va boshqaruv qarorlaridagi vazifasini 

aniq belgilash muhimdir. 

S.M. Bragg segmentar hisobotda segmentga tegishli daromad va xarajatlarni to‘g‘ri 

shakllantirish, transfert baholari hamda umumiy xarajatlarni taqsimlash usullarining izchilligiga 

alohida e’tibor qaratadi [8]. Muallifning fikricha, segmentlar o‘rtasidagi operatsiyalarda 

foydalaniladigan transfert baholari ichki hisobotda qo‘llaniladigan baholash tamoyillariga mos 

bo‘lishi, umumxo‘jalik xarajatlarini taqsimlash esa segment natijasini sun’iy ravishda 

o‘zgartirmasligi kerak. Shuningdek, segmentlar bo‘yicha shakllantirilgan ma’lumotlarni davriy 

ravishda ichki segment hisobotlari bilan taqqoslash zarurligi ko‘rsatiladi [8]. Ushbu yondashuv 

ichki segmentar hisobot shakllariga segmentlararo operatsiyalar, transfert baholari va 

taqsimlangan xarajatlar bo‘yicha alohida ustunlarni kiritish zarurligini asoslaydi. 

O‘zbekistonlik tadqiqotchi A.R. Shodiev baliqchilik klasterlarida boshqaruv hisobi va ichki 

nazorat tizimini o‘rganib, faoliyatni alohida operatsion segmentlar bo‘yicha aks ettiruvchi 

segmentar hisobot shaklini taklif etgan [9]. Muallif boshqaruv hisob siyosatini takomillashtirish, 

segmentlararo operatsiyalar uchun transfert baholaridan foydalanish hamda beshta operatsion 

segment bo‘yicha alohida hisobot shakllantirishni o‘zaro bog‘liq yo‘nalishlar sifatida ko‘radi. 

Tadqiqot natijalariga ko‘ra, segmentar hisobotning boshqaruv hisobi va ichki nazorat tizimi bilan 

integratsiyalashuvi tashkilot faoliyatining shaffofligi va nazorat qilinishini oshiradi [9]. Mazkur 

yondashuv O‘zbekiston amaliyotida ichki segmentar hisobot shakllarini tarmoq xususiyatidan 

kelib chiqib ishlab chiqish zarurligini tasdiqlaydi.  

O‘zbekistonlik olima Y.Y. Eshniyazova boshqaruv hisobotini segmentlar va javobgarlik 

markazlari kesimida takomillashtirish masalasini tadqiq qilib, ichki boshqaruv segmentatsiyasi 

bilan 8-son MHXS asosidagi operatsion segmentlar o‘rtasida axborot bog‘liqligini ta’minlash 

zarurligini asoslaydi [10]. Muallif mahsulot, xizmat va mijozlar bo‘yicha shakllantiriladigan ichki 

segmentlarni javobgarlik markazlari bilan bog‘lash hamda ichki va tashqi segmentar ko‘rsatkichlar 

o‘rtasida muvofiqlashtiruvchi mexanizm yaratishni taklif etadi. Bunday yondashuv ichki 

segmentar hisobot ko‘rsatkichlarini tashqi segmentar hisobot uchun boshlang‘ich axborot bazasiga 

aylantirish imkonini beradi [10]. Bu, o‘z navbatida, bir xil iqtisodiy hodisa bo‘yicha ichki va tashqi 

hisobotlarda turlicha axborot shakllanishini kamaytirishga xizmat qiladi. 

Adabiyotlar tahlilini umumlashtirish natijasida, mavjud tadqiqotlarda ichki segmentar 

hisobotning alohida elementlari - segment daromadi, xarajatlari, segment marjasi, javobgarlik 

markazlari, investitsiya samaradorligi, transfert baholari va segment foydasi yetarlicha 

yoritilganligi aniqlandi. Biroq jamoat ahamiyatiga ega tashkilotlarda ichki segmentar hisobotning 

tarkibi, ko‘rsatkichlari va o‘zaro bog‘langan shakllarini yagona tizim sifatida shakllantirish 

masalasi to‘liq hal etilmagan. Shu sababli ichki segmentar hisobotni “segment – javobgarlik 

markazi – reja – haqiqat – chetlanish – bajarilish darajasi – segment natijasi” bog‘liqligida 

shakllantirish, bevosita va taqsimlanadigan xarajatlarni ajratish, segmentlararo operatsiyalarni 

alohida ko‘rsatish hamda moliyaviy va nomoliyaviy samaradorlik ko‘rsatkichlarini yagona hisobot 

tizimida umumlashtirish maqsadga muvofiq. 

Tadqiqot metodologiyasi 

Tadqiqotda jamoat ahamiyatiga ega tashkilotlarda ichki segmentar hisobotning tarkibi, 

ko‘rsatkichlari va shakllarini takomillashtirish masalalarini o‘rganishda tizimli yondashuv, qiyosiy 

tahlil, guruhlash, umumlashtirish va mantiqiy tahlil usullaridan foydalanildi. Segmentlar va 

javobgarlik markazlari bo‘yicha daromadlar, xarajatlar, moliyaviy natijalar hamda reja va haqiqiy 

ko‘rsatkichlarning o‘zaro bog‘liqligi tahlil qilinib, ichki segmentar hisobot shakllarini 

takomillashtirish bo‘yicha uslubiy yondashuvlar ishlab chiqildi. 

 

Tahlil va natijalar 

Ichki segmentar hisobotning axborot imkoniyatlarini kengaytirish uchun uning tarkibiy 

qismlari va ko‘rsatkichlarini tashkilotning boshqaruv ehtiyojlari bilan uzviy bog‘lash zarur. Bunda 

segment faoliyatini faqat daromad va xarajatlar asosida baholash yetarli bo‘lmay, uning aktivlari, 

majburiyatlari, moliyaviy natijalari, pul oqimlari, investitsiyalari, segmentlararo operatsiyalari, 

budjet ko‘rsatkichlari, rentabelligi, tavakkalchiliklari hamda moliyaviy bo‘lmagan 

ko‘rsatkichlarini ham yagona axborot tizimida umumlashtirish maqsadga muvofiq. Shuningdek, 

segmentlar faoliyatini reja va haqiqiy ko‘rsatkichlar asosida taqqoslash, chetlanishlarning 

sabablarini aniqlash hamda javobgarlik markazlari va segment rahbarlari faoliyatini baholash ichki 

segmentar hisobotning boshqaruvdagi ahamiyatini oshiradi. Shu nuqtayi nazardan, tadqiqot 

doirasida ichki segmentar hisobotning tarkibiy qismlari, ular bo‘yicha shakllantirilishi zarur 

bo‘lgan asosiy ko‘rsatkichlar hamda mazkur axborotlarning boshqaruv qarorlarini qabul qilishdagi 

ahamiyati tizimlashtirildi. Taklif etilayotgan tarkib segment faoliyatini “resurslar – daromadlar – 

xarajatlar – moliyaviy natija – samaradorlik – chetlanish – tavakkalchilik – boshqaruv qarori” 

ketma-ketligida kompleks baholashga asoslanadi. Quyidagi jadvalda ichki segmentar hisobot 

tarkibiga kiritilishi taklif etilayotgan asosiy axborot bloklari va ularning boshqaruvdagi vazifalari 

keltirilgan. 

1-jadval. 

Ichki segmentar hisobotning tarkibi va asosiy ko‘rsatkichlari69 

№ 

Ichki segmentar 

hisobot tarkibiy 

qismi 

Asosiy ko‘rsatkichlar 
Axborotning boshqaruvdagi 

ahamiyati 

1 
Segment to‘g‘risidagi 

umumiy ma’lumotlar 

Segment nomi, faoliyat turi, hududi, 

mahsulot yoki xizmat turi, mas’ul rahbar 

Segmentning tashkiliy va iqtisodiy 

chegaralarini belgilaydi 

2 Segment daromadlari 

Tashqi mijozlardan daromadlar, 

segmentlararo daromadlar, boshqa 

operatsion daromadlar 

Segmentning daromad yaratish 

salohiyatini baholash imkonini beradi 

3 Segment xarajatlari 

Bevosita xarajatlar, bilvosita xarajatlar, 

o‘zgaruvchan va doimiy xarajatlar, 

taqsimlangan umumiy xarajatlar 

Xarajatlarni nazorat qilish va ularni 

optimallashtirish imkonini beradi 

4 
Segment moliyaviy 

natijalari 

Yalpi foyda, operatsion foyda, marjinal 

foyda, segment foydasi yoki zarari 

Segment faoliyatining yakuniy 

iqtisodiy samaradorligini aniqlaydi 

5 Segment aktivlari 

Asosiy vositalar, nomoddiy aktivlar, 

zaxiralar, debitorlik qarzlari va boshqa 

segment aktivlari 

Segmentga biriktirilgan iqtisodiy 

resurslardan foydalanish darajasini 

baholaydi 

6 
Segment 

majburiyatlari 

Kreditorlik qarzlari, hisoblangan 

majburiyatlar va segment faoliyatiga 

tegishli boshqa majburiyatlar 

Segmentning moliyaviy 

majburiyatlari va moliyalashtirish 

yukini nazorat qiladi 

7 
Segmentlararo 

operatsiyalar 

Segmentlararo sotish, xizmatlar, resurslar 

harakati, ichki hisob-kitoblar 

Segmentlar o‘rtasidagi iqtisodiy 

munosabatlarni nazorat qilishga 

xizmat qiladi 

8 Transfert narxlari 
Ichki sotish narxi, bozor narxi, tannarxga 

asoslangan narx, kelishilgan narx 

Segmentlar faoliyati natijalarini xolis 

baholash va ichki manfaatlar 

muvozanatini ta’minlaydi 

9 
Byudjet va haqiqiy 

ko‘rsatkichlar 

Reja, byudjet, haqiqiy natija, mutlaq va 

nisbiy chetlanishlar 

Rejalashtirilgan va erishilgan 

natijalarni taqqoslash imkonini beradi 

10 Segment rentabelligi 
Sotish rentabelligi, aktivlar rentabelligi, 

investitsiyalar rentabelligi, foyda marjasi 

Segment samaradorligini boshqa 

segmentlar bilan qiyosiy baholashga 

xizmat qiladi 

11 
Investitsiyalar va 

kapital xarajatlar 

Kapital qo‘yilmalar, yangi loyihalar, 

asosiy vositalarga investitsiyalar 

Segment rivojlanishiga yo‘naltirilgan 

resurslarning samaradorligini 

baholaydi 

12 Pul oqimlari 
Operatsion tushumlar va to‘lovlar, 

investitsion pul oqimlari, sof pul oqimi 

Segmentning pul mablag‘larini 

yaratish qobiliyatini aniqlaydi 

13 
Debitorlik va 

kreditorlik qarzlari 

Qarzdorlik summasi, muddati, muddati 

o‘tgan qarzlar, aylanish koeffitsiyenti 

Hisob-kitob intizomi va likvidlik 

holatini nazorat qilish imkonini beradi 

14 
Nomoliyaviy 

ko‘rsatkichlar 

Mijozlar soni, xizmatlar hajmi, mehnat 

unumdorligi, sifat ko‘rsatkichlari, 

mijozlar qoniqishi 

Moliyaviy natijalarga ta’sir qiluvchi 

operatsion omillarni aniqlaydi 

15 
Mas’uliyat markazlari 

faoliyati 

Xarajat, daromad, foyda va investitsiya 

markazlari bo‘yicha ko‘rsatkichlar 

Rahbarlarning javobgarligi va 

boshqaruv samaradorligini baholaydi 

16 
Boshqaruv qarorlari 

uchun tavsiyalar 

Muammo, uning sababi, kutilayotgan 

ta’siri va tavsiya etiladigan chora-

tadbirlar 

Segment faoliyatini takomillashtirish 

bo‘yicha aniq boshqaruv qarorlarini 

shakllantiradi 

Ichki segmentar hisobotning tarkibi korxona boshqaruv tizimida segmentlar faoliyatini 

kompleks baholash, nazorat qilish va strategik qarorlar qabul qilish uchun zarur bo‘lgan axborot 

 
69 Muallif ishlanmasi 

elementlarining yagona tizimini shakllantiradi. Tadqiqotlar shuni ko‘rsatadiki, segmentlar 

kesimida faqat daromad va xarajatlarni aks ettirish boshqaruv qarorlarini qabul qilish uchun yetarli 

emas. Shu sababli zamonaviy boshqaruv hisobi konsepsiyasida segment aktivlari, majburiyatlari, 

transfert narxlari, investitsiyalar, pul oqimlari hamda moliyaviy bo‘lmagan samaradorlik 

ko‘rsatkichlarini ham ichki segmentar hisobot tarkibiga kiritish zarur hisoblanadi. Natijada har bir 

segment korxonaning mustaqil iqtisodiy javobgarlik markazi sifatida baholanadi. 

2-jadval. 

Sug‘urta tashkilotining Bosh byudjeti (biznes-rejasi) ijrosi bo‘yicha ichki segmentar 

hisobot shakli70 

 
Sug‘urta tashkilotining Bosh byudjeti (biznes-rejasi) o‘z mohiyatiga ko‘ra kompleks 

boshqaruv hujjati bo‘lib, unda tashkilotning barcha tarkibiy bo‘linmalari, hududiy filiallari va 

sug‘urta faoliyati segmentlari bo‘yicha rejalashtirilgan asosiy moliyaviy hamda nomoliyaviy 

ko‘rsatkichlar umumlashtiriladi. Bosh byudjet tarkibiga sug‘urta xizmatlari daromadlari, sug‘urta 

mukofotlari tushumi, sug‘urta to‘lovlari, qayta sug‘urta operatsiyalari, operatsion va ma’muriy 

xarajatlar, investitsiya faoliyati natijalari, segmentlar bo‘yicha foyda hamda boshqa asosiy 

ko‘rsatkichlarni kiritish maqsadga muvofiq. Bunda umumiy byudjet ko‘rsatkichlarini sug‘urta 

turlari va hududiy filiallar kesimida detallashtirish boshqaruvning turli darajalarida javobgarlikni 

aniq belgilash imkonini beradi. 

Mazkur ichki segmentar hisobotni tuzish uchun asos bo‘lib sug‘urta tashkilotining har bir 

javobgarlik markazi tomonidan tegishli ko‘rsatkichlar bo‘yicha shakllantiriladigan birlamchi 

hujjatlar, hisob registrlari hamda ichki boshqaruv hisobotlari xizmat qiladi. Ushbu ma’lumotlarni 

umumlashtirish asosida sug‘urta tashkiloti rahbariyati alohida sug‘urta segmentlari, hududiy 

filiallar va boshqa javobgarlik markazlari faoliyatiga baho beradi, tasdiqlangan byudjet 

ko‘rsatkichlarining bajarilish darajasini aniqlaydi hamda reja va haqiqiy natijalar o‘rtasidagi 

chetlanishlarning sabablarini tahlil qiladi. Tahlil natijalari asosida tegishli segmentlar faoliyatini 

takomillashtirish, resurslarni qayta taqsimlash, xarajatlarni maqbullashtirish, sug‘urta portfelining 

samaradorligini oshirish hamda javobgarlik markazlari rahbarlarini rag‘batlantirish bo‘yicha 

boshqaruv qarorlari qabul qilinadi. 

Sug‘urta tashkilotlarida mazkur byudjet tegishli daromad yoki foyda markazlari tarkibiga 

kiruvchi sotuv bo‘linmalari, hududiy filiallar, agentlik tarmoqlari hamda sug‘urta mahsulotlarini 

realizatsiya qilish uchun mas’ul boshqa tarkibiy bo‘linmalar tomonidan shakllantiriladi. Sotish 

byudjetida sug‘urta turlari va segmentlari kesimida tuzilishi rejalashtirilgan sug‘urta shartnomalari 

soni, hisoblanadigan va kelib tushadigan sug‘urta mukofotlari, sug‘urta xizmatlaridan olinadigan 

daromadlar, mijozlar soni hamda sotuv faoliyatini tavsiflovchi boshqa asosiy ko‘rsatkichlar 

belgilanadi. 

Sug‘urta xizmatlarini sotish byudjeti ijrosi bo‘yicha ichki segmentar hisobotni yillik, 

choraklik va oylik biznes-reja ko‘rsatkichlari hamda haqiqatda erishilgan natijalarni aks ettiruvchi 

hisob registrlari va axborot tizimi ma’lumotlari asosida shakllantirish maqsadga muvofiq. Bunda 

hisobot davri davomida sotuv hajmi yuqori bo‘lgan yoki boshqaruv nazorati kuchaytirilishi zarur 

segmentlarda mazkur hisobotni har o‘n kunlik kesimda ham tuzish mumkin. Hisobotda har bir 

sug‘urta segmenti bo‘yicha rejalashtirilgan ko‘rsatkich, haqiqiy natija, rejaning bajarilish darajasi, 

mutlaq va nisbiy chetlanishlar hamda ularning yuzaga kelish sabablari alohida aks ettirilishi lozim. 

Shundan kelib chiqib, sug‘urta tashkilotlarida sotish faoliyatini segmentlar kesimida 

muntazam nazorat qilish, reja ko‘rsatkichlaridan chetlanishlarni o‘z vaqtida aniqlash va tegishli 

javobgarlik markazlari faoliyatiga obyektiv baho berish maqsadida “Sug‘urta xizmatlarini sotish 

byudjeti ijrosi bo‘yicha ichki segmentar hisobot” shaklini joriy etish taklif etiladi. Mazkur 

hisobot shakli sug‘urta turlari, hududiy filiallar va sotuv kanallari bo‘yicha natijalarni qiyosiy 

baholash hamda aniqlangan chetlanishlar yuzasidan tezkor boshqaruv qarorlarini qabul qilish 

uchun zarur axborot bazasini shakllantiradi. 

3-jadval. 

Sug‘urta xizmatlarini sotish byudjeti ijrosi bo‘yicha ichki segmentar hisobot 

2025-yil yanvar oyi uchun Segment (filial/sug‘urta turi): Samarqand filiali71 
(mln so’m) 

Sug‘urta turi 

(mahsuloti) 

Reja: oy 

boshidan 

Reja: 

shu o‘n 

kunlikda 

Haqiqatd: 

oy 

boshidan 

Haqiqatda: 

shu o‘n 

kunlikda 

Reja 

bajarilishi, 

%: oy 

boshidan 

Reja 

bajarilishi, 

%: o‘n 

kunlikda 

Rejadan 

chetlanish: 

oy 

boshidan 

Rejadan 

chetlanish: 

o‘n 

kunlikda 

Avtotransport 
vositalarini 

sug‘urtalash 

19 000,00 6 000,00 24 748,91 8 926,41 130,26 148,77 +5 748,91 +2 926,41 

Mol-mulkni 
sug‘urtalash 

15 000,00 5 000,00 19 805,52 6 745,28 132,04 134,91 +4 805,52 +1 745,28 

Javobgarlikni 

sug‘urtalash 
9 000,00 3 000,00 11 888,94 4 183,72 132,10 139,46 +2 888,94 +1 183,72 

Baxtsiz 
hodisalardan 

sug‘urtalash 

7 000,00 2 000,00 8 783,54 3 048,16 125,48 152,41 +1 783,54 +1 048,16 

Tibbiy sug‘urta 6 000,00 2 000,00 7 318,10 2 513,47 121,97 125,67 +1 318,10 +513,47 

Yuklarni 
sug‘urtalash 

8 000,00 3 000,00 10 282,19 3 596,83 128,53 119,89 +2 282,19 +596,83 

Qishloq 

xo‘jaligi 

risklarini 
sug‘urtalash 

4 000,00 1 000,00 4 388,38 1 492,76 109,71 149,28 +388,38 +492,76 

Boshqa sug‘urta 

xizmatlari 
6 000,00 2 000,00 8 544,42 2 826,70 142,41 141,34 +2 544,42 +826,70 

Jami 74 000,00 24 000,0 95 760,00 33 333,33 129,41 138,89 +21 760,00 +9 333,33 

Jadval ma’lumotlari sug‘urta kompaniyasida sug‘urta mahsulotlari kesimida mukofot 

tushumlarining reja ko‘rsatkichlariga nisbatan bajarilishini tezkor baholash imkonini beradi. 

Hisobot davrida oy boshidan 74 000,00 mln so‘m sug‘urta mukofoti tushumi rejalashtirilgan 

bo‘lib, haqiqatda 95 760,00 mln so‘m tushum shakllangan. Natijada umumiy reja 129,41 foizga 

bajarilib, rejaga nisbatan 21 760,00 mln so‘mlik ijobiy chetlanish yuzaga kelgan. Barcha sug‘urta 

mahsulotlari bo‘yicha reja ko‘rsatkichlarining oshirib bajarilgani kuzatiladi. Mazkur segmentar 

hisobot shakli sug‘urta mahsulotlarining daromad shakllantirishdagi hissasini aniqlash, reja va 

haqiqiy ko‘rsatkichlar o‘rtasidagi chetlanishlarni tezkor nazorat qilish hamda istiqboldagi 

boshqaruv qarorlarini asoslash uchun axborot 

Xulosa 

Tadqiqot natijalari jamoat ahamiyatiga ega tashkilotlarda ichki segmentar hisobotni 

takomillashtirish segmentlar faoliyati to‘g‘risidagi axborotlarning tezkorligi, ishonchliligi va 

tahliliy imkoniyatlarini oshirishda muhim ahamiyatga ega ekanligini ko‘rsatdi. Amaldagi 

boshqaruv axborotlarini faqat daromad, xarajat va moliyaviy natijalar bilan cheklash segment 

faoliyatining haqiqiy samaradorligini kompleks baholash imkonini bermaydi. Shu sababli ichki 

segmentar hisobot tarkibiga aktivlar, majburiyatlar, pul oqimlari, segmentlararo operatsiyalar, 

budjet va haqiqiy ko‘rsatkichlar, rentabellik, investitsiyalar, moliyaviy bo‘lmagan ko‘rsatkichlar, 

tavakkalchiliklar va prognoz ma’lumotlarini kiritish zarur.  

Birinchidan, ichki segmentar hisobot tarkibini “resurslar – daromadlar – xarajatlar – 

moliyaviy natija – samaradorlik – chetlanish – tavakkalchilik – boshqaruv qarori” ketma-ketligida 

shakllantirish va har bir segment bo‘yicha moliyaviy hamda moliyaviy bo‘lmagan ko‘rsatkichlarni 

yagona hisobot tizimida umumlashtirish taklif etiladi. Bu segment faoliyatini kompleks baholash 

va muammoli yo‘nalishlarni o‘z vaqtida aniqlash imkonini beradi.  

Ikkinchidan, ichki segmentar hisobot shakllarida ko‘rsatkichlarni “reja – haqiqat – mutlaq 

chetlanish – nisbiy chetlanish – chetlanish sababi – mas’ul javobgarlik markazi – tavsiya etiladigan 

chora” ko‘rinishida aks ettirish taklif etiladi. Mazkur yondashuv aniqlangan chetlanishlarning 

sabablarini va ular uchun mas’ul bo‘lgan markazlarni belgilash, segment rahbarlari faoliyatini 

xolis baholash hamda tezkor boshqaruv choralarini ishlab chiqishga xizmat qiladi. 

